
ЃЃЃа

Број 10-145/5

Скопје,15.03.2005 година                               

ДО

ГРАД СКОПЈЕ

КОНЕЧЕН ИзвеШтај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на Град Скопје-Орган на Град Скопје, (во понатамошниот текст: Орган на Град Скопје) за 2003 година  кои се прикажани на страните од 9 до 11. 

2. Ревизијата на финансиските извештаи од точка 1 на овој  Конечен извештај е извршена согласно член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 9 од Законот за државна ревизија.

3. Ревизијата од точка 1 на овој  Конечен извештај, е извршена во периодот од 10.01. до 21.01.2005 година, од страна на тим на Државниот завод за ревизија во состав:

-
 Владимир Милојевиќ, Помошник на ГДР, овластен државен ревизор, 

· Наташа Мисовска, самостоен ревизор, 

· Љубица Локвенец,  ревизор,

· Емилија Атанасовска-Јовановиќ, ревизор и

· Гораст Николоски, помлад ревизор.

4. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој Конечен извештај, застапувано од:

-Ристо Пенов, градоначалник на Град Скопје.

5. Одговорност на ревизорите е да го издадат овој Конечен извештај, прикажан на страните од 1 до 8 и да дадат мислење за финансиските извештаи од точка 1, засновано на извршената ревизија.

6. Цел на ревизијата на финансиските извештаи од точка 1 на овој  Конечен извештај, е да овозможи  ревизорот да го изрази мислењето:

· дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и 

· дали е остварено наменско и законско користење на средствата кои преставуваат државни расходи.

8. Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија со Правилникот за ревизорските стандарди за државна ревизија (“Сл.весник на РМ” бр.56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од  страна на раководството на субјектот од точка 1 на овој  извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

9. На ден 09.03.2005 година добиени се Забелешки по  Претходниот извештај за Град Скопје-Орган на Град Скопје бр.08-Сл. од 07.03.2005 година, истите се разгледани, при што е одлучено следното:

-Забелешките на констатациите изнесени во точка 9.13. став 3 на Претходниот извештај се прифаќаат.

- Забелешките на констатациите изнесени во точка 9.13. став 2 и точка 9.14. алинеја 7, 9 и 10 на Претходниот извештај не се прифаќаат.

- Забелешките на констатациите изнесени во точките од 9.1. 9.2. став 1,2,3,7,8,9,10,11,12,15, точка 9.3. став 1, 2, 4, 5, 6, 7, од точка 9.4. до 9.7. и од точка 9.9. до 9.12. на Претходниот извештај се однесуваат на превземени мерки во насока на отстранување на пропуштените работи во 2003 година.

10. Со ревизијата на финансиските извештаи дадени како составен дел на овој Конечен извештај, ревизијата го утврди следното:

10.1. Не е  назначен одговорен сметководител за водење на деловните книги, сметководствените документи, за обработка на податоците и изработка на годишните извештаи за сметката Град Скопје-Орган на Град Скопје, што е спротивно на член 16 точка 2 од Законот за сметководството за буџетите и буџетските корисници.

10.2. Констатирани се слабости и неправилности во врска со начинот на сметководствената евиденција, и тоа:

· Деловните книги на крајот на фискалната година не се отпечатени,  поврзани и потпишани од страна на овластено лице, што е во спротивност со Законот за сметководството за буџетите и буџетските корисници;

· Не е завршена постапката за примопредавање на документацијата и не е потпишан Протоколот за примопредавање на евиденцијата која се водела од страна на Јавното претпријатие за стопанисување на станбен и деловен простор во минати години, иако Град Скопје на неколку пати се има обратено до претпријатието за предавање на целокупната документација. Истовремено, за преземената сметководствена евиденција не е проверен основот и старосната структура, односно не се превземни мерки за расчистување на старите  состојби;
· При промена на сметководствената политика (преминувањето на друг начин на евиденција-буџетско сметководство) не е извршено усогласување на сметките;

· Во главната книга на сметководствената евиденција на буџетската сметка евидентирани се расходите  кои се однесуваат на сметката на Орган на Град Скопје;

· Нема конзистентност во употребата на аналитиката;

· Не се разграничуваат трошоците за патни и дневни расходи;

· Нема хронологија на настаните спротивно на Законот за сметководство на буџетите и буџетските корисници, при што е отежнато поврзувањето на документите, односно во еден налог за книжење се евидентира уплата/исплата по извод,  а по три дена во друг налог се евидентира излезна/влезна фактура односно побарување/обврска при што од сметководствената евиденција се добива информација дека правното лице е во претплата или авансирано, односно не постои ДДО. Подоцна се евидентираат побарувањата/обврските по фактури (кои можат да бидат и од минати години), при тоа не може да се добие реална слика кои обврски се затвораат со конкретното плаќање; 

· Во книговодствената евиденција евидентарани се обврски од претходни години, што значи дека во претходните години фактурите не се евидентирале во временскиот период на настанување на должничко доверителениот однос;

· Трансферите на средствата од буџетот на градот Скопје на сметката на органот се обавува збирно без да има назнака за кој вид на трошок се однесува, при што се губи можноста за следење на наменското користење на буџетските средства;

· При евидентирање на расходи за пренесени обврски од претходни години се користи потставката Пренесени обврски од претходни години при што не е возможно од сметководсвената евиденција да се воочи намената на исплатените обврски од минати години кои во поголем дел се подмируваат преку договори за компензации. Дел од обврските од претходни години се евидентирани во 2003 година односно во несоодветниот временски период;
· Евидентирани се позајмици на затворената сметка за Уредување на градежно земјиште од минати години во износ од 1.029 илјади денари за кои веќе со затворањето на сметката непостои основ за евидентирање на истите;
· Користени се несоодветни потставки за Надоместоци спротивно на Правилникот за класификација на расходите;

· Не е усогласен бруто билансот со Билансот на приходи и расходи;

· Паричните средства во износ од 136 илјади денари не се вратени во Буџетот на Град Скопје;

· Не се користи налог за користење на службени возила. 
10.3. Позицијата Постојани средства и Изворите на капитални средства од Билансот на состојба не е реално и објективно искажана од причини што:

· Позицијата Нематеријални средства од Билансот на состојба е преценета за износ од 43.609 илјади денари, истовремено за истиот износ е потценета позицијата Материјални средства, во делот на Аванси за материјални средства заради  евидентирање на несоодветна позиција од Билансот на состојба. На позицијата Нематеријални издатоци од Билансот на состојба евидентиран е износ од 43.609 илјади денари кој се однесува на даден аванс на ГП”Техника” за набавка на станови кои не се предадени на Градот Скопје во износ од 536 илјади денари и дадени аванси за инвестиции во минати години за кои нема документација во износ од 43.073 илјади денари;
· Позицијата Материјални средства во делот на Други материјални средства од Билансот на состојба е преценета за износ од 820.475 илјади денари, истовремено за истиот износ е потценета позицијата Материјални средства во подготовка,  а се однесуваат на евидентирани инвестиции во тек на несоодветно конто.  Истите се преземени од евиденцијата во Јавното претпријатие за станбен и деловен простор во минати години за кои не е извршено зголемување на материјалните средства заради не утврдената состојба и недостиг на документација за технички прием;
· Позицијата Инвестиции во тек од Билансот насостојба во делот на Инвестициите во тек-Автобуска станица е преценета за износ од 587 илјади денари, истовремено за истиот износ се потценети Инвестициите во тек-Спортска сала, а се однесува на неправилно евидентирани фактури кои се однесуваат на инвестиции во Спортската сала;

· Позицијата Опрема и Изворите на капитални средства -државен капитал од Билансот на состојба се преценети за износ од 44 илјади денари заради евидентиран ситен инвентар на постојани средства, истовремено се потценети Ситниот инвентар  и Исправката на вредноста на ситниот инвентар за истиот износ;

· Изворите на капитални средства во делот на Државен јавен капитал од Билансот на состојба се потценети за износ од 864.083 илјади денари, истовремено за истиот износ се преценети ПВР заради неправилна сметководствена евиденција, односно за противставка на инвестициите во тек се евидентирани Пасивни временски разграничувања а не Извори на капитални средства;

· Материјални средства од Билансот на состојба на ден 31.12.2003 година не се реално прикажани, поради тоа што инвестирањата во текот на годината не се евидентирани во корист на наведените средства и соодветниот извор, а воедно поради непресметана амортизација на наведените средства;
· Не е усогласена евиденцијата на постојаните средства на новата сметководствена политика, односно при преминувањето од пресметковен начин на евидентирање на буџетски начин на евидентирање  истите требало да се евидентираат и на Извори на деловни средства.

10.4. Позицијата Финансиски и пресметковни односи од Билансот на состојба е преценета за износ од 3.193 илјади денари за кој износ е потценета позицијата Други активни временски разграничувања поради неправилно евидентирање на обврски за отплата на кредити од минати години. Обврските за отплата на кредити потекнуваат од примени средства по склучени договори за кредит со Поштенска штедилница доо Скопје од 27.12.2000 година со рок на враќање 10.01.2001 година и 24.11.2000 година со рок на враќање 24.12.2000 година во вкупен износ од 8.000 илјади денари, “Балканска банка” ад Скопје од 25.06.2001 година со рок на враќање од 1 година и грејс период од 6 месеци во износ од 10.000 илјади денари и по Договор за превземање на долг склучен на 19.11.2001 година со ЈП “Улици и патишта” Скопје и “Комерцијална банка” ад Скопје, без наведен рок на враќање во износ од 7.000 илјади денари, што е спротивно на член 38 од Законот за Буџетите. Преостанатите краткорочни обврски за исплата на кредитите изнесуваат 3.193 илјади денари кон Поштенска штедилница доо Скопје. Кредитите не се навремено вратени при што се исплатени казнени затезни камати во вкупен износ од 2.510 илјади денари.

10.5. На позицијата Дадени аванси од Билансот на состојба евидентиран е износ од 248.832 илјади денари кој потекнува од долговни салда на позицијата Обврски спрема добавувачи во земјата од минати години за извршена исплата на средства без претходно евидентирана обврска односно без сметководствен документ за настанат ДДО. Во 2004 година е започната постапка за расчистување на претплатните салда во однос на обезбедување на документација. 

10.6.  На позицијата Краткорочни финансиски побарувања од Билансот на состојба евидентирана е дадена позајмица на ЈП Улици и патишта која потекнува од 1997 година во износ од 1.850 илјади денари. За истите не се превземени правни мерки за наплата.

10.7. На позицијата Примени аванси, депозити и кауции од Билансот на состојба евидентирани се примени позајмици кои потекнуваат од минати години (евидентирани како почетна состојба во 1999 година) во износ од 4.705 илјади денари. За истите не се превземени мерки за утврдување на реалната состојба односно не е извршено усогласување со коминтентите.

10.8. Не бевме во можност да се увериме дека состојбата на побарувањата и обврските се реално и објективно прикажани на ден 31.12.2003 година со примена на постапки за независно усогласување. Добиените одговори од коминтентите (22,09% од испратените конфирмации за усогласување) не ни дадоа доволен доказ кој ќе ни помогне во уверувањето за реалноста на искажаните состојби од страна на Град Скопје-Орган на град Скопје 

10.9. Ставката Договорни услуги во делот на други договорни  услуги од Билансот на приходи и расходи е преценета  за износ од 521 илјада денари за кој износ се потценети другите оперативни расходи поради погрешна сметководствена евиденција, а се однесуваат на расходи за репрезенатција и спонзорство.

10.10. Ставката Трансфери до домаќинства и физички лица во делот на Програма за здравствена заштита на растенија во Билансот на приходи и расходи е преценета за износ од 94 илјади денари за кој износ е потценета ставката Основни плати и наемнини во делот на надоместоци поради погрешна сметководствена евиденција, а се однесува на исплатени отпремнини за пензионирани лица.

10.11. Ставката Материјали од Билансот на приходи и расходи е преценета за износ од 133 илјади денари за кој износ е потценета ставката Договорни услуги поради погрешно евидентирање на трошоци кои се однесуваат за изработка на информатички проект-Градска рента.

10.12. Ставката Други оперативни расходи од Билансот на приходи и расходи е преценета за износ од 480 илјади денари за кој износ е потценета ставката Трансфери до домаќинства и физички лица поради погрешно евидентирање во сметководствената евиденција на трошоци за културни манифестации.

10.13. При ревизијата на наменското и законското трошење на средствата е утврдено следното:

· Исплатени се средства без основ на Синдикалната организација на  вработените кај органите на Град Скопје во износ од 364 илјади денари со кои од сметката на синдикатот се набавени вредносни бонови од АД Скопски пазар Скопје;

· Исплатени се средства по распишан анонимен конкурс за изработка на идејно решение за уредување на централниот простор на плоштадот Македонија во вкупен износ од 650 илјади денари по Решение на Главниот архитект на Градот, за што не е донесена одлука на Советот на Град Скопје;

· Превземени се обврски над износот на обезбедените средства спротивно на Законот за буџетите во износ од 471.839 илјада денари;
· Вршена е прераспределба на утврдените средства со Буџетот за 2003 година  во вкупен износ на расходи од 655.305 илјади денари со ребаланс на буџетот за 2003 година донесен на 26.12.2003 година во вкупен износ на расходи од 1.220.158 илјади денари, втор ребаланс на буџетот за 2003 година донесен на ден 03.03.2004 година во вкупен износ на расходи од 1.202.904 илјади денари по завршување на фискалната година, односно ретроактивно се пренаменуваат веќе реализираните средства во вкупен износ од 1.202.904 илјади денари. Во сметководствената евиденција на буџетот извршени се прекнижувања на реализираните средства заклучно со 31.12.2003 година врз основа на Одлука за прераспределба на средства донесена од Советот на ден 03.03.2004 година, а со цел усогласување со ребалансот на буџетот, кој е донесен после извршените промени во сметководствената евиденција, што значи дека средствата се реализирани пред да се донесе ребаланс и одлука за пренамена, односно не се врши наменско реализирање на средствата, планираните средства со буџетот не се следат што е во спротивност на Законот за буџетите.

10.14. При увидот во начинот на спроведување на постапките за јавни набавки ревизијата утврди дека спротивно на Законот за јавни набавки (Сл. весник на РМ број 26/98, 50/01, 2/02 и 24/2003) :

· Не се врши рангирање и бодирање согласно сите критерими што се применети при изборот на најповолен понудувач (на  член 25 и 32);

· Во регистарот за јавни набавки не се евидентирани набавките со непосредна спогодба;

· За набавки пониски од 2.600 евра не се запазени одредбите од Законот кои предвидуваат прибирање на најмалку три понуди;

· Не е спроведена постапка за јавна набавка на канцелариски материјали кои во текот на годината се набавувани од една фирма во вкупен износ од 2.492 илјади денари;

· Не е спроведена постапка за јавна набавка на пијалоци и средства за одржување на хигиена за што се исплатени средства во износ од 664 илјади денари, (а вкупно превземени обврски во текот на 2003 година изнесуваат 753 илјади денари); 

· Исплатени се трошоци во вкупен износ од 366 илјади денари за сервисирање и одржување на опрема за кои не е спроведена постапка за јавна набавка, (а вкупно превземени обврски во текот на 2003 година изнесуваат 391 илјада денари);

· Не спроведена постапка за јавна набавка за осигурување на имотот на Град Скопје односно склучен е договор од 1999 година за повеќегодишно осигурување со АД осигурување и реосигурување Македонија- Скопје. По овој основ вкупно евидентираните обврски кон осигурителната фирма изнесуваат 4.203 илјади денари, спротивно на член 5  од Законот за јавни набавки според кој јавна набавка се врши само доколку има обезбедено средства со буџет, финансиски план или со инвестициона програма; 

· Не спроведена постапка за јавна набавка на компјутери, софтвер за база на податоци и клима уреди по повеќе фактури во вкупен износ од 990 илјади денари;

· Склучен е договор бр.08-3505/1 од 25.11.2003 година со Технометал Вардар ад Скопје за испорака на монтажа на плочи и коцки од природен камен-гранит Јабланица за поплочување на плоштадот Македонија во Град Скопје, кој не содржи одредби за рок на завршување на работите иако во понудата на  овој изведувач е наведен рок од 4 месеци за завршување на работите, кој како рок е најповолен во споредба со другите понудувачи, а во договорот не е утврден како одредба што го обврзува изведувачот. За овој добавувач во текот на 2003 година превземени се обврски во износ од 93.809 илјади денари;

· Со увид во документацијата за јавната набавка за изградба на автобуска станица транспортен центар-Скопје, на ревизијата не и беше доставен на увид записникот од Комисијата за јавни набавки за првата фаза-претквалификација од Ограничениот повик. Исто така не е доставен на увид записник за рангирање на квалификуваните понудувачи, со оглед дека како најповолен понудувач е избран ДГ Гранит Скопје, иако од извештајот на Комисијата за јавни набавки бр.08-2186/6 од 11.08.2003 година не произлегува по ниту еден основ дека ДГ Гранит Скопје е најповолен понудувач. Со ДГ Гранит Скопје, склучен е договор за изведување на градежни и градежно-занатски работи, внатрешен водовод, канализација и санитарни уреди и внатрешни електроинсталатерски работи за објект Автобуска Станица- Скопје, на износ од 106.997 илјади денари, а во текот на 2003 година вкупно исплатени средства на ДГ Гранит Скопје изнесуваат 82.101 илјада денари;

· Ревизијата утврди дека за спроведената постапка за набавка на боја и ладна пластика за изведување на хоризонтална сигнализација, не се склучени договори со избраните понудувачи Фи-Ком Скопје и Охис Скопје, со што е постапено спротивно на член 61 став 4 од Законот за јавни набавки, а на добавувачот Охис Скопје во текот на 2003 година исплатени се парични средства во вкупен износ од 882 илјади денари, (а вкупно превземени обврски во текот на 2003 година изнесуваат 984 илјади денари).

11. Според наше мислење, поради ефектите на наодите  изнесени во точките 10.3, 10.4, и од 10.9. до 10.12, финансиските извештаи на Град Скопје-Орган на Град Скопје, невистинито и необјективно ја искажуваат финансиската положба и резултатот на финансиските активности за фискалната 2003  година. 
12. Според наше мислење, поради ефектите на наодите изнесени во точките од 10.2. до 10.14. во Град Скопје-Орган на Град Скопје, не е остварено  законско и наменско користење на средствата во финансиските трансакции кои претставуваат државни расходи. 
13. Во врска со горенаведените наоди, ревизијата ги предлага следните препораки:

13.1. Да се назначи одговорен сметководител согласно на член 16 точка 2 од Законот за сметководството за буџетите и буџетските корисници;

13.2. Да се преиспита основот за евидентирање на позициите од Билансот на состојба и нивната  старосна структура. 

13.3. Да се превземат мерки за расчистување на старите состојби пренесени со евиденцијата од ЈП за стопанисување со станбен и деловен простор;

13.4. Сметководствената евиденција да се заснова на веродостојни сметководствени документи, да се евидентираат сите фактури (влезни и излезни) во временскиот период кога е настанат ДДО и да се почитуваат начелата и одредбите од Законот и Правилникот за сметководството на буџетите и буџетските корисници; 

13.5. Да се усогласи состојбата на сметките искажана на ден 31.12. согласно начелото на парично искажување и да се изврши парирање на сметките;

13.6. Да се изврши усогласување со коминтетнтите;

13.7. Да се превземат правни мерки за наплата на побарувањата;

13.8. Да се подобри подршката на сметководствената евиденција од квалитетен софтверски програм;

13.9. Извршувањето на расходите одобрени со Буџетот да се вршат согласно  истиот во рамките на  одобрениот план  и за соодветната намена;

13.10. Да се почитуваат одредбите од Законот за јавните набавки.

Овластен државен ревизор
   


       






      Владимир Милојевиќ

